
Thoughts on jagat jIvaH paramAtmA

જગત્ જીવઃ પરમાત્મા વિચારાઃ

અદ્વયોઽપિ સદૈવાત્મા વૃક્ષે પક્ષિદ્વયં કિમુ ।
એકો ભુઙ્ક્તે ફલં ત્વન્યોઽનશ્નન્ સાક્ષીવ દર્શકઃ॥ ૧॥
કર્તા ભોક્તાઽભિમાન્યેષ યાત્યાયાતિ પુનઃ પુનઃ ।
અમુત્રેહ ચ દેહી સ જીવાત્મા ગુણસઙ્ગતઃ ॥ ૨॥
પરાત્મા સર્વગો મુક્તો નિર્ગુણો નિર્વિકલ્પકઃ   ।
નિત્યોઽનન્તોઽદ્વયોઽસઙ્ગો  નિર્લિપ્તઃ   સર્વતોમુખઃ॥ ૩॥
ફલભોક્તા સ જીવાત્મા પરાત્મા સાક્ષિરૂપકઃ ।
વૃક્ષઃ શરીરમેવાસ્તિ વિદ્ધ્યેતત્ સકલં જગત્॥ ૪॥
પૂર્ણમેતૈસ્ત્રિભિર્વિશ્વં   પ્રકાશં યાતિ સર્વથા ।
લીયતે તત્ર વૈ સર્વં જડચેતનસઙ્કુલમ્॥ ૫॥
સ્થૂલસૂક્ષ્મં ચ યત્ કિઞ્ચિત્ કારણં વા તથેતરત્ ।
સર્વભૂતાનિ જાયન્તે મ્રિયન્તે ચ પુનઃ પુનઃ॥ ૬॥
અયં મર્ત્યઃ ક્ષણસ્થાયી સંસારઃ ક્ષણભઙ્ગુરઃ  ।
નામરૂપાત્મકં સર્વં જડં ચેત્યુચ્યતે જગત્॥ ૭॥
ઇતિ શ્રી આચાર્યદિગમ્બરમહાપાત્રવિરચિતાઃ
જગત્ જીવઃ પરમાત્મા વિચારાઃ ।

